
RAQAMLI TA’LIM 
SHAROITIDA TALABALARDA 

MEDIAKOMPETENTLIKNI 
RIVOJLANTIRISHNING 

NAZARIY ASOSLARI
Rustemov Abseit Trijan o‘g‘li 

Chirchiq davlat pedagogika iniversiteti
Maktabgacha va boshlang‘ich ta’lim fakulteti o‘qituvchisi

ORCID: 0009-0000-3831-7044

Annotatsiya: Mazkur maqolada raqamli ta’lim muhitida maktabgacha ta’lim yo‘nalishi talabalari mediakompetentligini 
rivojlantirishning nazariy va metodologik asoslari kompleks tarzda yoritiladi. Axborotlashgan jamiyat sharoitida media 
savodxonlik va mediakompetentlik zamonaviy pedagogik faoliyatning ajralmas tarkibiy qismi sifatida talqin qilinib, ularning 
shaxsning kasbiy shakllanishi, tanqidiy fikrlashini rivojlantirish hamda axborot madaniyatini yuksaltirishdagi o‘rni ilmiy 
jihatdan asoslanadi.

Shuningdek, maqolada mediakompetentlik tushunchasining mazmuni, tuzilmasi va funksional komponentlari xorijiy 
hamda mahalliy olimlarning ilmiy qarashlari asosida tahlil qilinadi. Mediakompetentlikning kognitiv, kommunikativ, tex-
nologik va aksiologik jihatlari o‘zaro uzviy bog‘liqlikda ko‘rib chiqilib, uning talabalarning kasbiy tayyorgarligi hamda pe
dagogik faoliyat samaradorligini oshirishdagi ahamiyati ochib beriladi.

Tadqiqotda raqamli ta’lim muhitining didaktik imkoniyatlari, interfaol media vositalar, multimodal o‘quv materiallari hamda 
axborot-kommunikatsiya texnologiyalaridan foydalanish orqali mediakompetentlikni shakllantirish mexanizmlari yoritiladi. 
Shu bilan birga, talabalarning media bilan ishlash ko‘nikmalarini rivojlantirishga xizmat qiluvchi psixologik-pedagogik 
shart-sharoitlar, metodlar va yondashuvlar tizimlashtiriladi.

Maqola yakunida maktabgacha ta’lim yo‘nalishi talabalari mediakompetentligini rivojlantirishning ilmiy-amaliy ahamiyati 
asoslab berilib, ta’lim jarayoniga media ta’lim elementlarini integratsiyalashning samarali yo‘llari bo‘yicha xulosalar va 
tavsiyalar ilgari suriladi.

Kalit so‘zlar: raqamli ta’lim, mediakompetentlik, media savodxonlik, maktabgacha ta’lim, axborot madaniyati, pedagogik 
faoliyat.
Abstract: This article comprehensively examines the theoretical and methodological foundations for developing media 
competence among students of preschool education within a digital learning environment. In the context of an informa-
tion-oriented society, media literacy and media competence are interpreted as integral components of modern pedagog-
ical activity, and their role in professional development, critical thinking enhancement, and the formation of information 
culture is scientifically substantiated.

Furthermore, the article analyzes the content, structure, and functional components of the concept of media competence 
based on the scholarly views of both international and domestic researchers. The cognitive, communicative, technolog-
ical, and axiological dimensions of media competence are considered in close interrelation, revealing their significance in 
improving students’ professional training and the effectiveness of pedagogical practice.

The study highlights the mechanisms for developing media competence through the didactic potential of the digital 
learning environment, interactive media tools, multimodal educational materials, and information and communication 
technologies. At the same time, psychological and pedagogical conditions, methods, and approaches that facilitate the 
development of students’ media-related skills are systematized.

In conclusion, the scientific and practical significance of developing media competence among preschool education stu-
dents is substantiated, and conclusions and recommendations are proposed regarding the effective integration of media 
education elements into the educational process.

Key words: digital education, media competence, media literacy, preschool education, information culture, pedagogical 
activity.

Е Аннотация: В данной статье комплексно раскрываются теоретические и методологические основы развития 

медиакомпетентности у студентов направления дошкольного образования в условиях цифровой образовательной 
среды. В условиях информатизации общества медиаграмотность и медиакомпетентность интерпретируются как 
неотъемлемые компоненты современной педагогической деятельности, а их роль в профессиональном станов-
лении личности, развитии критического мышления и формировании информационной культуры научно обосно-
вывается.

Кроме того, в статье на основе научных взглядов зарубежных и отечественных исследователей анализируются 
содержание, структура и функциональные компоненты понятия медиакомпетентности. Когнитивные, коммуни-
кативные, технологические и аксиологические аспекты медиакомпетентности рассматриваются во взаимосвязи, 
раскрывается их значение в повышении уровня профессиональной подготовки студентов и эффективности педа-
гогической деятельности.

В исследовании освещаются механизмы формирования медиакомпетентности посредством использования 
дидактических возможностей цифровой образовательной среды, интерактивных медиасредств, мультимо-
дальных учебных материалов и информационно-коммуникационных технологий. Одновременно систематизи-
руются психолого-педагогические условия, методы и подходы, способствующие развитию у студентов навыков 
работы с медиа.

В заключении обосновывается научно-практическая значимость развития медиакомпетентности у студентов 
дошкольного образования и предлагаются выводы и рекомендации по эффективной интеграции элементов меди-
аобразования в образовательный процесс.

Ключевые слова: цифровое образование, медиакомпетентность, медиаграмотность, дошкольное образование, 
информационная культура, педагогическая деятельность.

KIRISH
XXI asrda jamiyatning axborotlashuvi va raqamli texnologiyalarning jadal rivojlanishi ta’lim tizimi oldiga 

sifat jihatidan yangi vazifalarni qo‘ymoqda. Zamonaviy sharoitda axborotni izlash, uni saralash, tahlil qilish 
hamda undan samarali foydalanish ko‘nikmalari shaxsning asosiy tayanch kompetensiyalaridan biri sifatida 
namoyon bo‘lmoqda. Chunki global axborot makonining kengayishi insondan nafaqat bilimlarni egallashni, 
balki ularni tanqidiy qayta ishlash, turli manbalarni qiyoslash va axborot oqimida ongli yo‘nalish olish qobiliyatini 
ham talab etadi. Shu nuqtai nazardan, mediakompetentlik zamonaviy shaxsning intellektual, ijtimoiy va kasbiy 
rivojini ta’minlovchi muhim omillardan biri hisoblanadi [1].

Ayniqsa, maktabgacha ta’lim yo‘nalishi talabalari uchun mediakompetentlik kasbiy tayyorgarlikning 
ajralmas tarkibiy qismi sifatida alohida ahamiyat kasb etadi. Sababi, mazkur yo‘nalish vakillari kelajakda 
bolalarning media bilan ilk tanishuv jarayonini tashkil etuvchi, media mazmunni tanlash va uni pedagogik 
maqsadlar asosida talqin etuvchi mutaxassislar bo‘lib yetishadilar. Maktabgacha yosh davri bolaning nutqi, 
tafakkuri, tasavvuri hamda ijtimoiy xulq-atvori shakllanadigan eng muhim bosqichlardan biri bo‘lganligi sababli, 
aynan shu davrda media ta’sirining to‘g‘ri yo‘naltirilishi pedagog zimmasiga katta mas’uliyat yuklaydi. Shuning 
uchun tarbiyachilarning media vositalardan maqsadga muvofiq, xavfsiz va rivojlantiruvchi tarzda foydalanish 
kompetensiyasiga ega bo‘lishi ta’lim sifati bilan bevosita bog‘liqdir.

Bugungi kunda axborot oqimining keskin ortishi yosh avlod ongiga bir vaqtning o‘zida ham ijobiy, ham 
salbiy ta’sir ko‘rsatmoqda. Ommaviy axborot vositalari, internet resurslari, ijtimoiy tarmoqlar, raqamli o‘yinlar 
hamda turli vizual media mahsulotlar bolalarning dunyoqarashi, qadriyatlari va xulq-atvoriga sezilarli dara-
jada ta’sir etuvchi omillarga aylanib bormoqda. Shu bois, talabalarda media xabarlarni tanqidiy baholash, 
axborotning ishonchliligini aniqlash, axborot xavfsizligini ta’minlash, shuningdek, media vositalardan peda-
gogik maqsadlarda samarali foydalanish ko‘nikmalarini shakllantirish dolzarb ilmiy-pedagogik vazifa sifatida 
namoyon bo‘ladi [2].

Mazkur jarayon raqamli ta’lim sharoitida mediakompetentlikni rivojlantirish zaruratini yanada kuchaytiradi. 
Chunki raqamli ta’lim muhiti yangi pedagogik yondashuvlar, interfaol metodlar, multimodal o‘quv vositalari 
hamda innovatsion texnologiyalarni ta’lim jarayoniga keng joriy etishni taqozo etadi. Natijada mediakompe-
tentlikni shakllantirish talabalarning kasbiy tayyorgarligini takomillashtirish, ularning tanqidiy va ijodiy fikrlashini 
rivojlantirish hamda kelajak pedagogik faoliyatining samaradorligini oshirishga xizmat qiluvchi strategik yo‘nalish 
sifatida namoyon bo‘ladi.

MAVZUGA OID ADABIYOTLAR SHARHI
Media ta’lim va mediakompetentlik muammosi xalqaro ilmiy adabiyotlarda uzoq yillardan buyon izchil 

o‘rganib kelinmoqda. Media ta’lim nazariyasining asoschilaridan biri hisoblangan L. Masterman media bilan 
ishlash jarayonida tanqidiy fikrlash, axborotni ongli tahlil qilish va media matnlarni anglash kompetensiyalarini 

shakllantirish zarurligini asoslab bergan. Uning fikricha, mediakompetentlik shaxsning passiv axborot iste’mol-
chisi emas, balki faol va mas’uliyatli media subyekti sifatida shakllanishini ta’minlaydi. D. Buckingham media 
ta’limni madaniy va ijtimoiy kontekstda tahlil qilib, mediakompetentlikni faqat texnik ko‘nikmalar majmui emas, 
balki shaxsning ijtimoiy tajribasi, kommunikativ faoliyati va madaniy ongini rivojlantiruvchi muhim pedagogik 
hodisa sifatida talqin etadi.

Rossiya ilmiy maktabida mediakompetentlik masalasi A. V. Fyodorov tadqiqotlarida chuqur yoritilgan. Olim 
media ta’limning nazariy va amaliy asoslarini ishlab chiqib, mediakompetentlikni axborotni tahlil qilish, baho-
lash, interpretatsiya qilish va mustaqil media mahsulot yaratish qobiliyatlarini qamrab oluvchi ko‘p komponentli 
tizim sifatida tavsiflaydi. Uning ilmiy qarashlari mediakompetentlikni shakllantirishda tizimli yondashuv va peda-
gogik texnologiyalarning muhimligini ko‘rsatadi. Ushbu nazariy qarashlar raqamli ta’lim sharoitida media vosi-
talardan samarali foydalanish metodikasini ishlab chiqishda muhim ilmiy asos bo‘lib xizmat qiladi.

Mahalliy tadqiqotlarda mediakompetentlik muammosi raqamli ta’lim va pedagogik innovatsiyalar konteks-
tida yoritilgan. M. Usmanova bolalar adabiyoti va media vositalar integratsiyasining didaktik imkoniyatlarini tahlil 
qilib, media resurslardan ta’lim jarayonida maqsadga muvofiq foydalanish talabalarning axborot madaniyatini 
rivojlantirishini ta’kidlaydi. D. Axmedova raqamli ta’lim sharoitida maktabgacha ta’lim talabalari kompetensi-
yasini rivojlantirish mexanizmlarini ochib berib, mediakompetentlikni kasbiy tayyorgarlikning muhim tarkibiy 
qismi sifatida asoslaydi. M. Jo‘rayev va A. T. Rustemov tadqiqotlarida media, folklor va multimediali texnologi-
yalarning tarbiyaviy hamda rivojlantiruvchi imkoniyatlari ko‘rsatilib, media vositalarning pedagogik faoliyatdagi 
ahamiyati ilmiy jihatdan yoritilgan. Ushbu tadqiqotlar mediakompetentlikni rivojlantirish masalasi milliy ta’lim 
tizimi uchun dolzarb va istiqbolli yo‘nalish ekanini tasdiqlaydi.

TADQIQOT METODOLOGIYASI
Tadqiqot jarayonida qo‘yilgan maqsad va vazifalarni amalga oshirishga qaratilgan kompleks ilmiy-uslubiy 

yondashuvdan foydalanildi. Xususan, nazariy tahlil metodi orqali mediakompetentlik, media savodxonlik hamda 
raqamli ta’lim muhitiga oid mahalliy va xorijiy ilmiy manbalar tizimli ravishda o‘rganildi, mavjud nazariy qarashlar 
umumlashtirilib, tadqiqotning konseptual asoslari shakllantirildi. Qiyosiy-taqqoslash usuli yordamida turli ilmiy 
yondashuvlar, metodik model va pedagogik tajribalar o‘zaro solishtirilib, mediakompetentlikni rivojlantirishning 
samarali yo‘llari aniqlashtirildi [3].

Shuningdek, modellashtirish metodi asosida maktabgacha ta’lim yo‘nalishi talabalari mediakompetent-
ligini shakllantirishning tuzilmaviy-funksional modeli ishlab chiqildi hamda uning tarkibiy komponentlari o‘zaro 
bog‘liqlikda asoslab berildi. Empirik tadqiqot bosqichida pedagogik kuzatuv va so‘rovnoma metodlaridan foyda-
lanilib, talabalarning media bilan ishlash jarayonidagi faolligi, axborotni qabul qilish va tahlil qilish ko‘nikmalari, 
shuningdek, media vositalardan foydalanish madaniyati o‘rganildi [3].

Bundan tashqari, mediakompetentlikni baholashga xizmat qiluvchi mezon va ko‘rsatkichlar tizimi ishlab 
chiqilib, ular asosida talabalarning media bilan ishlash ko‘nikmalari diagnostika qilindi. Olingan natijalar miqdoriy 
va sifat jihatdan tahlil qilinib, tadqiqot xulosalarining ilmiy asoslanganligi hamda ishonchliligi ta’minlandi.

TAHLIL VA NATIJALAR
O‘tkazilgan tahlillar natijalari shuni ko‘rsatdiki, mediakompetentlik murakkab va ko‘p komponentli tuzi

lishga ega bo‘lib, u shaxsning axborotni izlash, saralash, tahlil qilish, baholash hamda mustaqil media mahsulot 
yaratish bilan bog‘liq kognitiv, kommunikativ va texnologik ko‘nikmalarini o‘zida mujassamlashtiradi. Mazkur 
komponentlarning o‘zaro integratsiyasi talabaning media makonida ongli faoliyat yuritishi, axborot oqimini 
tanqidiy qabul qilishi hamda pedagogik vazifalarni samarali hal etishiga xizmat qiladi.

Shuningdek, tadqiqot davomida media ta’lim jarayoniga interfaol metodlar, zamonaviy raqamli resurslar 
va multimodal o‘quv materiallarini tizimli ravishda joriy etish talabalarning tanqidiy fikrlash darajasini sezilarli 
ravishda rivojlantirishi aniqlandi. Xususan, media matnlarni tahlil qilish, vizual va audio materiallarni talqin 
etish, raqamli hikoya yaratish hamda jamoaviy media loyihalarda ishtirok etish kabi faoliyat turlari talabalarning 
mustaqil fikrlashi, ijodiy yondashuvi va refleksiv tahlil ko‘nikmalarini kuchaytiradi.

Bundan tashqari, mediakompetentlikni shakllantirish jarayonining samaradorligi muayyan psixologik-
pedagogik shart-sharoitlarga bevosita bog‘liq ekanligi aniqlandi. Jumladan, rivojlantiruvchi raqamli ta’lim muhiti, 
talabalarning ijodiy media faoliyatini qo‘llab-quvvatlash, interaktiv tahlil va hamkorlikka asoslangan o‘qitish 
usullaridan foydalanish mediakompetentlik darajasining barqaror oshishiga xizmat qiladi. Ushbu omillar tala-
balarning media bilan ishlashga bo‘lgan motivatsiyasini kuchaytirib, ularning kasbiy tayyorgarligi sifatini yuksal
tirishga ijobiy ta’sir ko‘rsatadi [3].

Umuman olganda, olingan natijalar mediakompetentlikni rivojlantirishda tizimli yondashuv, innovatsion 
pedagogik texnologiyalar hamda psixologik-pedagogik qo‘llab-quvvatlashning o‘zaro uyg‘unligi muhim aha
miyat kasb etishini tasdiqlaydi.



AKTABGACHA VA
AKTAB TA’LIMI

2026-yil, fevral, 2(2)-son

84

M
A

K
TA

BG
AC

H
A

PR
E-
SC
H
O
O
L

Д
О
Ш
К
ОЛ

ЬН
О
Е Olingan natijalar xorijiy va mahalliy tadqiqotchilarning ilmiy qarashlari bilan hamohang bo‘lib, mediakom-

petentlik shaxsning ijtimoiy, madaniy hamda kommunikativ rivojini ta’minlovchi kompleks kompetensiya ekanini 
yana bir bor tasdiqlaydi. Zamonaviy ilmiy yondashuvlarda mediakompetentlik faqat texnik ko‘nikmalar majmui 
sifatida emas, balki shaxsning axborotni tanqidiy qabul qilishi, media matnlarni tahlil qilishi, kommunikativ faoli-
yatni ongli ravishda tashkil etishi hamda ijtimoiy-madaniy muhitda samarali faoliyat yuritish qobiliyatini qamrab 
oluvchi ko‘p qirrali pedagogik hodisa sifatida talqin qilinadi.

Tadqiqot natijalari shuni ko‘rsatadiki, raqamli ta’lim muhitida media vositalardan ongli, maqsadga yo‘nalti-
rilgan va pedagogik jihatdan asoslangan holda foydalanish pedagogning kasbiy samaradorligini sezilarli dara-
jada oshiradi. Xususan, interfaol raqamli resurslar, multimodal o‘quv materiallari hamda media asosidagi ta’lim 
texnologiyalaridan foydalanish o‘quv jarayonining samaradorligini kuchaytirib, talabalarning mustaqil fikrlashi, 
ijodiy yondashuvi va refleksiv tahlil ko‘nikmalarini rivojlantirishga xizmat qiladi.

Shuningdek, mediakompetent pedagog media makonidagi turli axborot oqimlarini tanqidiy baholay oladi, 
bolalarning yosh xususiyatlariga mos media kontentni tanlaydi hamda ta’lim jarayonida xavfsiz va rivojlanti
ruvchi media muhitni yaratishga qodir bo‘ladi. Bu esa maktabgacha ta’lim tizimida ta’lim sifati va tarbiyaviy ta’sir 
samaradorligini oshirishning muhim omillaridan biri hisoblanadi.

Umuman olganda, tadqiqot natijalari mediakompetentlikni rivojlantirish raqamli transformatsiya sharoitida 
pedagogik ta’limning ustuvor yo‘nalishlaridan biri ekanini ko‘rsatadi. Shu bois oliy ta’lim muassasalarida media 
ta’lim elementlarini tizimli joriy etish, talabalarning media bilan ishlash ko‘nikmalarini rivojlantirish hamda 
ularning raqamli madaniyatini yuksaltirish zarurati ilmiy jihatdan asoslandi.

Xulosa qilib aytganda, raqamli ta’lim sharoitida mediakompetentlikni rivojlantirish maktabgacha ta’lim 
yo‘nalishi talabalari kasbiy tayyorgarligining muhim va ajralmas omillaridan biri hisoblanadi. Zamonaviy 
axborotlashgan jamiyatda pedagogning nafaqat an’anaviy bilim va ko‘nikmalarga, balki media makon bilan 
ongli ishlash, axborotni tanqidiy tahlil qilish hamda raqamli texnologiyalardan samarali foydalanish kompe-
tensiyalariga ega bo‘lishi ta’lim sifati va tarbiyaviy jarayon samaradorligini belgilovchi asosiy mezonlardan biri 
sifatida namoyon bo‘lmoqda.

Media ta’lim elementlarini o‘quv jarayoniga tizimli va maqsadga yo‘naltirilgan holda joriy etish talabalarda 
axborot madaniyati, tanqidiy va ijodiy fikrlash, kommunikativ faollik hamda mustaqil ta’lim olishga tayyorlik kabi 
muhim kasbiy sifatlarni shakllantiradi. Shu bilan birga, media vositalardan pedagogik maqsadlarda to‘g‘ri foyda-
lanish talabalarning kelajakdagi kasbiy faoliyatida bolalar uchun xavfsiz, rivojlantiruvchi va ma’naviy jihatdan 
boy media muhitni yaratish imkonini kengaytiradi.

Tadqiqot natijalari mediakompetentlikni rivojlantirish jarayonini takomillashtirish uchun oliy ta’lim tizimida 
innovatsion pedagogik texnologiyalar, interfaol metodlar hamda raqamli ta’lim resurslaridan kompleks foydala-
nish zarurligini ko‘rsatadi. Shuningdek, mediakompetentlikni shakllantirishga qaratilgan maxsus o‘quv kurslari, 
metodik ta’minot va diagnostik baholash tizimini joriy etish talabalarning kasbiy tayyorgarligini yangi bosqichga 
olib chiqishga xizmat qiladi.

XULOSA VA TAKLIFLAR
Umuman olganda, mediakompetentlikni rivojlantirish raqamli transformatsiya sharoitida pedagogik 

ta’limning ustuvor strategik yo‘nalishlaridan biri bo‘lib, u maktabgacha ta’lim tizimining sifat jihatidan yangila-
nishi hamda kelajak avlodning axborot madaniyatini yuksaltirishga xizmat qiluvchi muhim pedagogik resurs 
sifatida namoyon bo‘ladi.

